
Gazteak masiboki atera gara kalera urtarrilaren 30eko greba orokorrean Hego Euskal
Herrian eta argi utzi dugu kalean borrokatzen jarraituko dugula bizitza eta etorkizun
duin baten alde, zapalkuntzaren, pobreziaren eta errepresioaren aurrean. Eskuin espai-
nolistak gure mobilizazioen indarrari amorru frankistarik handienarekin erantzun dio
eskubide oinarrizkoenak erasotuz. Orain, hezkuntza publikoa erabili nahi dute beren
eredu matxista, homofobo eta arrazista inposatzeko eta gure ikasgelak frankismoko
garai ilunetara itzularazteko.

Kanpora eskuin muturra “guraso pina”

Vox, PP eta Csek jada onartu dute Murtzian “guraso pina” deritzona, Andaluzian eta
Madrilen ezarri nahi dute eta Estatu maila guztira zabaltzeko asmotan dabiltza. Neu-
rri horren bidez gurasoen baimen esplizitua eskatuko da eskuinarentzat eduki “pole-
mikoak” diren gaietarako. Hau da, zentsura ezarri nahi dute indarkeria matxista eta
bortxaketaren kultura salatzen duen jarduera ororen aurka eta LGTBI kolektiboaren
eskubideak edota arrazakeria instituzionala eta soziala pairatzen duten familia migrat-
zaileetako ikasleen eskubideak defendatzen dituzten jarduerak debekatuz. Akaso gu-
raso pina erabiliko al dute gure greba eskubidea edo euskaraz ikastekoa ere debekat-
zeko? Horixe nahi dute!

EAJren Eusko Jaurlaritzak —PSEren eskutik— agerian utzi du ez dela saldu nahi duen
“alternatiba” muturreko eskuinaren ereduaren aurrean. LOMCE aplikatu zuten, Hezi-
berri deituaz. PPren argumentu berbera erabiliz, “hautapen askatasuna”, hezkuntzare-
kin negozio ikaragarria eraiki dute, ikasleak klase sozialeko jatorriaren arabera segre-
gatuz, ekonomikoki xumeenak publikoan pilatuz. Bien bitartean, diru publiko mordoa
oparitzen die pribatu-kontzertatuaren negozioari —Elizaren hierarkiaren eskuetan—
sexuz segregatzen dituzten ikastetxeak ere finantzatuz.

Ez dira pasako! M6an ikasle greba orokorra

PSOE-Unidas Podemosen gobernuak iragarri du epaitegietan helegitea jarriko diola “gu-
raso pinari”. Baina epaitegi berberak dira bortxatzaile eta erasotzaile mordoa inpuni-
tatez utzi dutenak, gazteria eta langile klasea gogor erreprimitu dutenak Catalunyan
edota Euskal Herrian, zentsura ezartzen dutenak eta etxe kaleratzeak agintzen dituz-
tenak, politikari ustelak eta faxistak aske uzten dituzten bitartean.

lkasle Sindikatutik eta Emakume Aske eta Borrokalarietatik argi dugu muturreko
eskuina geldiarazteko modu bakarra mobilizazio masiboa dela. Horregatik dei egiten
diogu Hego Euskal Herriko gazte guztiei datorren martxoaren 6an ikasle greba
orokorra egin dezaten.

1. “Guraso Pina” eta emakumeen, LGTBI eta migratzaile diren pertsonen aurka duen
gorrotozko mezua legez debekatzea.

2. Berehala ezartzea heziketa sexual askatzaile eta inklusiboko ikasgaia, ebaluaga-
rria eta derrigorrezkoa.

3. lkastetxeetako araudietan sexu askatasuna, nahi dugun bezala janztea eta LGT-
Bl kolektiboen eskubideak errespetatzea esplizituki jartzea.

4. Erlijioa ikasgeletatik ateratzea eta Eliza Katolikoari oparitzen zaion diru publiko
ikaragarriarekin amaitzea.

5. LOMCE eta Heziberri indargabetzea eta hezkuntzako murrizketekin amaitzea.
Euskal eskola publikoko sare bakarra, doakoa eta euskaraz, haur hezkuntzatik
unibertsitatera.

